
   Çут тĕнче тĕвĕленнĕ тĕлте йăвине çавăрать çамрăк кăмăл.

Пĕлĕтсен çийĕпе шăхăрса çӳреме эс пĕлсем: çăмăл-çăмăл!

Çăлтăртан тĕртсе тунă шăпа çаннипе хĕвеле сĕртĕнеп те

Пуçĕнчи пурçăн тутăр тĕсне ăнсăртран улăха ӳкеретĕп.



Кайăксем чыхăна-чыхăна тухăçа çухатаслăн тутанĕç,

Чи хитре чечексем савнăçне хĕвел май çавăрса чăмăртанĕç,

Туйăмсем ирĕке туртăнса сывлăмпа сывлама чĕнĕç-чĕнĕç,

Çĕрĕпе çывăрмасăр утсем выртмара юратушăн кĕçеннĕн.



Курăксен ир енне пăчăртаннă куççуль тупсăмне уçса парăп —

Телейӳ çуралас шанчăкпа çĕнĕ кун чĕрçине пырса ларĕ.

Шурăм пуç çăралса çĕкленсен именсе, хĕрелсе тытăн шухăш:

Пĕлĕтсен çийĕпе шăхăрса çӳрес килĕ манпа шуххăн-шуххăн!

  